
En Vigo, a 8 de xaneiro do 2025, o Xuíz Único de Competición da FEDERACIÓN GALEGA 

DE XADREZ, nomeado pola Asamblea Xeral da FEGAXA o día 3 de Xuño do 2023, acordou 

resolver nesta data o Expediente nº 1/2026 

 

ANTECEDENTES DE FEITO: 

 

PRIMERO.- O día 24 de decembro do 2025 tivo lugar entrada por rexistro da FEGAXA 

escrito de don Moisés Sylla García na súa condición de Presidente do Club Ajedrez Recatelo, 

polo que presenta reclamación frente a publicación provisional dos Grupos para a Liga Galega 

por equipos do Club (2026), relativa a segunda división, alegando o incumprimento do artigo 

62.1.3 do Regulamento Xeral de Competicións da FEGAXA.  

Según o mencionado escrito no se cumpre o criterio de proximidade xeográfica para a 

composición dos grupos, propoñendo unha composición alternativa, na que estima unha menor 

distancia global.  

SEGUNDO.-  O día 29 de decembro de 2025 a Responsable da Liga Galega por equipos da 

FEGAXA resolve desfavorablemente a reclamación sinalando que os datos sinalados polo 

reclamante non son reais alomenos en dous grupos, concretamente así resulta da composición 

alternativa proposta para os Grupos A e F, engadindo que para o reclamante serían seis 

desprazamentos como equipo visitante sen esquecer a Lalín, Valdeorras e os dous equipos de 

Lugo. 

TERCEIRO.- O día 2 de Xaneiro do 2026 o Presidente do Club Ajedrez Recatelo presenta 

novo escrito contra a Resolución da FEGAXA na que insiste na súa petición de que se sustitúa 

o calendario provisional citado polo calendario alternativo proposto por ese Clube alegando a 

infracción dos artigos 62.13 do Regulamento Xeral de Competición da FEGAXA, artígo 22.1.f) 

da Lei 39/2022 de 30 de decembro do deporte, os artigos 3b e 3g da Lei 3/2012 do deporte de 

Galicia e o Protocolo de Protección dos Nenos, Nenas e adolescentes, destacando o  

“deficiente estado das carreteras entre Lugo e Ourense o fín de dar prioridade á seguridade e o 

transporte por vías rápidas (autopistas e autovías)” 

Por outra parte alega novamente a infracción do criterio de proximidade á hora de conformar 

os grupos considerando ó seu ver que a alternativa que propón que afecta a oito equipos e a 

cinco grupos supón en termos globais menor distancia entre sedes (757 kilómetros menos dun 

total de 37000 kilómetros) e maior seguridade de transporte. 

 

FUNDAMENTOS DE DEREITO 

 

1.- Competencia do Xuíz Único para a resolución da Reclamación. 

A competencia do Xuíz Único para resolver a Reclamación está recollida no artigo 45 a) dos 

Estatutos da Federación Galega de  Xadrez vixentes e consonte o nomeamento como Xuíz 

Único de Competición efectuado polos órganos de Goberno da FEGAXA o día 18 de Maio do 

2023 e a ratificación posterior da Asamblea da FEGAXA o día 3 de Xuño do 2023.  

Non así en canto a redacción do citado artigo 62 do Regulamento Xeral de Competicións da 

FEGAXA que debe dirixirse a outras instancias (Comisión Delegada ou Asemblea Xeral), polo 

que queda fora desta decisión. 

2.- Lexitimación 

O recorrente é interesado para a presentación desta reclamación segundo o artigo 4 da Lei 

39/2015, de 1 de octubre, do Procedimento Administrativo Común das Administraciones 

Públicas, xa que interés lexítimo no obxecto da súa reclamación.  

3.- Temporalidade do Recurso 

O recurso foi presentado en prazo. Se ben non se indica expresamente a presentación de 

recurso administrativo corresponde darlle dita forma a reclamación presentada contra a 

Resolución da FEGAXA. 

4.- Obxecto e pretensión do Recurso. 

O Obxecto do Recurso é que se substitúa a proposta provisional de Grupos da Segunda 

División da Liga por Equipos da FEGAXA do 2026 pola proposta presentada polo Clube 

Recatelo. 

5.- Normativa aplicable 

1.- Regulamentos da Federación Internacional de Xadrez (FIDE). 

2.- Regulamentos da Federación Española de Xadrez (FEDA). 

3.- Lei do Deporte de Galicia. 

4.- Regulamentos da Federación Galega de Xadrez (FEGAXA). 

• Estatutos da Federación Galega de Xadrez. 

• Regulamento Xeral de Competicións da FEGAXA (modificado o 22.11.2024 pola 

Comisión Delegada): 

6.- Consideracións do Xuiz Único de Competición da FEGAXA. 

Segundo esta previsto no apartado 1.3 do artigo 62, dentro do Título VIII do Regulamento 

Xeral de Competicións da FEGAXA (modificado o 22.11.2024 pola Comisión Delegada) 

“composición da Liga”: 

Os grupos formaranse por proximidade xeográfica, tanto como sexa posible, para 

conseguir os mínimos desprazamentos en cada categoría, así como nas fases de 

ascenso - descenso, fases previas e finais no caso de que as houbese. 

A proposta alternativa presentada polo Club Recatelo de formación dos seis Grupos da 

Segunda División da Liga Galega de Xadrez para o 2026 vai ser desestimada polas razón que se 

expoñen a continuación: 

1. A proposta de formación de Grupos da FEGAXA para a Liga de Segunda División, 

atendendo o criterio de próximidade xeográfica é a seguinte: 

 

De este estudo se desprende igualmente que os desprazamentos en cada xornada será de menos 

de dúas horas de duración. 

O Club Ajedrez Recatelo presenta unha alternativa na que se detectan erros evidentes dos 

equipos que cambian de grupo, así como os cálculos de distancia entre as sedes dos mesmos, 

para obter unha distancia global inferior a estimada pola Fegaxa. Así sucede por exemplo co 

desprazamento Lugo-Ourense que según o reclamante acada os 77 km, cando en realidade son 

110 km de distancia. 

Por outra parte o Club Recatelo non ten en conta ós dous equipos da Escola Luguesa do Grupo 

F que se poderían beneficiar do mesmo criterio que solicita o reclamante, aumentando aínda 

máis os desprazamentos dos 6 grupos de Segunda División 2026. 

Por último sinalar que da propia redacción do artigo se desprende que a proximidade xeográfica 

para a formación dos grupos da competición non se concibe en termos absolutos, senón 

relativos o indicar que Os grupos formaranse por proximidade xeográfica, tanto como sexa posible, 

para conseguir os mínimos desprazamentos en cada categoría,  

Baixo esta matización (“tanto como sexa posible”)  incluso aínda que se dera por bó o estudo 

de proximidade realizado polo Clube Recatelo a diferencia que indica respecto a da FEGAXA 

de pouco máis de oitocentos kilométros -dun total de máis de 37.000 kilómetros en 

desprazamentos- non resulta tan decisiva como para proceder a anular a proposta de asignación 

de grupos da FEGAXA, máxime tendo en conta que o resto de Clubs participantes na Liga da 

Segunda División amosan a súa total conformidade coa mesma.  

Finalmente cabe lembrar que dos seis desprazamentos previstos como visitante do Club 

Ajedrez Recatelo na Liga Galega por Equipos non todos serían viaxando a cidade de Ourense 

posto que ten saídas a Lalín (A54), Valdeorras (A6) e os dous equipos de Lugo (cuxo 

desprazamento sería de 0 km). 

2. En segundo lugar o recurrente alega asimismo infracción do artígo 22.1.f) da Lei 39/2022 de 

30 de decembro do deporte en relación a seguridade aludindo a un “deficiente estado das 

carreteras entre Lugo e Ourense o fín de dar prioridade á seguridade e o transporte por vías 

rápidas (autopistas e autovías)”  

Sen embargo o criterio establecido no artígo 1.3 do artigo 62 do Regulamento Xeral de 

Competicións da FEGAXA é única e exclusivamente o de proximidade xeográfica, sen ter en 

conta fenónemos atmosféricos adversos ou estado das carreteras.  

En calquera caso ás neboas o vento a as chuvias non son un fenómeno local da provincia de 

Ourense e o estado das carreteras se presume transitable a criterio da Dirección Xeral de 

Tráfico. Amén disto a autopistas de pago non teñen por qué ser unha elección necesaria para os 

vehículos habendo outras alternativas como son as carreteras nacionais polo que o motivo ten 

que ser rexeitado. 

3. Asemade tamén se alega a vulneración do artigo 3b e 3g da Lei 3/2012 do deporte de Galicia 

en relación a non discriminación no deporte sen especificar en qué consistiría concretamente 

esa discriminación, salvo unha xenérica mención a que coa distribución se tería un trato 

discriminatorio cos “equipos do interior de Galicia”. Amén da xeneralidade, basta o mero feito 

de que ningún outro equipo considera que exista ningún tipo de discriminación estando 

conforme con esta distribución para rexeitar este argumento. 

4. Finalmente o recorrente alude ao Protocolo de Protección de Nenos, Nenas e adolescentes, 

que ten unha finalidade ben distinta, xa que está prevista para a protexer os menores da calquer 

acto de violencia no seo da práctica do deporte. 

Non se entende qué relación garda a distribución de grupos dunha liga de xadrez coa violencia 

do deporte como pretende agora o recorrente, que non tería cabida polo su obxecto. 

En resumen considero que non procede modificar a formación de equipos para a Liga de 

Segunda División 2026 proposta pola FEGAXA. 

 

Polo exposto,  

O XUÍZ ÚNICO DE COMPETICIÓN RESOLVE desestimar o Recurso presentada o día 

02/01/2026 por don Moisés Sylla García na súa condición de Presidente do Club Ajedrez 

Recatelo, confirmando a proposta de formación de grupos da Liga de Segunda División 

establecida pola FEGAXA para o ano 2026.  

Contra esta Resolución poderase interponer recurso de alzada perante o Comité de Apelación 

desta Federación Galega de Xadrez no prazo de cinco días hábiles, contados dende o día 

seguinte a recepción desta Resolución. 

Publícase esta Resolucion na páxina Web da Federación Galega de Xadrez e  comunícaselle o 

Club Ajedrez Recatelo. 

 

 

Asdo.: Jesús Vázquez Forno 

Xuíz Único da Competición. 

FEDERACIÓN GALEGA DE XADREZ  (FEGAXA) 

